
Donkam ban
pyntreikam hok ia
ka atiar Lok Ayukta

l : a Lok Ayukta ka dei ka ktien Hindi kaba
mut “Ka jingiarap na ka bynta ki
paidbah lyngba u shakri sorkar lane u

Commissioner. ia ka aifi Lok Ayukta la ithuh

naduh u snem 2014 lyngba ka dorbar thaw-aifl

ka jylla Meghalaya hynrei ka la sdang trei kam

tang naduh u snem 2019 haba u Lat ka jylla u

la pynlong doh long snam ia kata lyngba ka

jingpynbna ha ki kot sorkar (Meghalaya

Gazette). Kaba phylla ka long ba u shnong knor

(Chairman) ba nyngkong e¢h kane ka Lok

Aadalat, uba dei u nongbishar uba la shongthait

(retired) jong ka iingbishar baheh duh ka Assam

(Gauhati High Court) u PK Mushahary lah

thung ba un shimti ia ka kam jong u naduh u

snem 2018. Dei da ka jingtynruh jong u

Mushahary ba ka sorkar ka sa pyntrei kam bad

ai ia ka ophis kaba thikna bad ruh ka la thung

kam de ia kiwei ki nongtrei haph ka Lok Ayukta.

Kaei ka jingthmu bakongsan eh jong ka
Lok Ayukta lane jong u khlieh duh kane ka
rynsan farap paidbah. Ka jingthmu jong ka Luk
Ayukta ka long ban sngap ia ka jingmudui jong
ki paidbah pyrshah ia ki kam bamsap bad ka
jingbymtrei hok jong ki nongtrei sorkar. Shisien
pyrkhat kane ka Lok Ayukta ka la dei ban long
kaba laitluid ban leh ia ka kam kaba la bhah
na ka bynta jong ka. Katkum ka aifi ba la rai
da ka Dorbar Thaw-aifi ka Meghalaya, u
khlieh duh ka Lok Ayukta u dei ban dei u
nongbishar jong ka iingbishar ba heh na kano
kano ka jylla uba lah shongthait ((retired High
Court Judge), lane uno uno/kano kano ki riew
pawkhmat kiba ym don jingthoh bria eiei ha
ka jinglong jingman lane ka rukom trei kam
jong ki (person of repute).

Hadien ba la shongthait u nongbishar
(Justice) Mushahary la thung ia u Bah Bhalang
Dhar (IAS) uba la shongthait na ka kam sorkar.
Ka sorkar MDA imat kam lap da kiwei pat ki
briew kiba lah ban kit ia kane ka kam bah kam
san. Bad kumba ngi ju tip ba barabor hi ka sorkar
ka kham sngew shaniah ia kito kiba la long teng
ki shakri jong ka, namar kin ym leh ia kano kano
ka kam kaba pyrshah ia ka sorkar. Dei hangne
kein ba ki paidbah ka jylla Meghalaya ki dei
hok hi ban shah fuhroit ha baroh kiba bat sorkar
naduh u snem 1972. Ka daw ka long ba ki
paidbah kim salia ban dawa ia ka hok lajong.
Kim ju kham kwah ban ialeh pyrshah ia ka
sorkar wat la ka shim ia ki rai kiba pyrshah ia
ka rukom synshar khadar.

Kajingmlien jong ki briew ha kane ka jylla
ka long ban shu khmih lynti beit ia kita ki “seng
bhalang” ba kin kit ia kane lyngkor ban ialeh
pyrshah a ka bamsap. Kane ka long kaba bakla
shibun. Ha ka ri synshar paidbah mangi uwei
pa kawei ngi don ka hok ban pyrta shla pyrshah
ia ka jingbamsap namar kane ka mut beit ba ia
ka pisa kaba dei ban wan sha ki paidbah ha ka
dur jong ki surok bad ki lynti syngkien kiba bha
bad kiba ikob ban iaid kali, ym kum ki surok
kiba ngi iohi mynta kiba da ka thliew suda.
Nangta ngi don hok ruh ban ioh ia ka um bam
um dih kaba thikna (ym da kaba jakhlia bad ba
dap da ki khniang jingpang) bad kiwei kiwei de
ki kam pynroi.

Ki surok kiba sniew ki kdew ba ka don
ka jingbamsap kaba jur ha ka tnad Public
Works Department (PWD) kaba dei peit ia
ka jingshna surok ha kylleng ka jylla. Haba
ngi faid ngi ieng ngi sngew dukha ban iohi ia
kum kine ki surok kiba tang shisien slap ki lah
kiew noh lang bad ka um slap. Hynrei lait na
kaba shu thnum bad iathuh khana para mangi,
ngim kloi satia ban ia ieng radbah kum ki
paidbah kiba don ka jingkit khlieh bad lait mudui
saha kata ka Lok Ayukta. Lada mangi ngim
leit mudui katei ka Lok Ayukta kan ym donkam
eiei ruh ban trei. Bad kiba shong hangto kin
sa shu ioh tulop ei khlem da trei eiei ruh.

Kumta ka jingkhot iangi ki paidbah ka long
ba ngin ieng tylli ban iakhun pyrshah ia ka
jingbam sap kumba ki paid Garo ki la sdang da
kaba pyndonkam da kane ka atiar ka Lok Ayukta

Mawphor

Shillong, 29 Tarik Kyllalyngkot (January), 2024

Ka jingpynthymmai ia
ammaanan IMIANG SANIANG, Ka trel ka kiah ka khall

ka jinglong jingim ba kordor ha ka
-pateng bad ter ter

(L) Hamlet B.Ngapkynta

ki jingsniew kiba la shong khet kynrei bad ki kam
ymman bad runar kiba la kha-roi bad phriang
sawdong.

Lasngewdon kam ban don ka jingkdew khyndiat namar
lada ym lah teh lakarn ia ki mynta, ki jingsniew kiba phriang
stet kin teh mraw ia ka pateng babud: kiba long ka jingma
bakhraw ia ki kmie ki kpa ha kane ka pateng mynta, kiba la
shimti ban pynheh pynsan 1a la ki khun ki ksiew jong ki na
ka bynta kajingbit jong ki.

Ngi kdew hangne ruh ia ka jingdonkam ba ha khmat eh
ia ki jinglehkhuid ka met ka phad la jong na ka bynta ka
jingkoit jingkhiah ha baroh ki thliew iing ha ki longing
longsem, ka jingkhiahkrat ha ka imlang sahlang ki
nongshong shnong bad ka jingpynlait na ka tngit ka tngar,
jakhlia jakhlaid kaba long ka jingma 7a ngi.

Ka jingphriang stet jong ki kam leh klop ban bamsap ka
long ka nongshun bad nongpynjot ba shyrkhei ia ka
jaidbyn riew nalor ba ka long ka kam thok shukor, ka tuh ka
lute; ka jingkangar bad lalot spah palat.

Ka long ka nongpynjot ia kita ki briew ne ki paidbah
kiba pdiang, ia sam bad pynphriang ia ki rukom bamsap
laiphew jait kaba lah ban bam kylla hadien.

Ka jingbam sap bunsien ka kah syrngiew ia ki shnong
ki thaw, ki muluk ki jaka, ka pynjaituh ka pynjaipdeh bad
pyndier ia ka jingtreikam.

Bunsien ka pynsahteng ia ki rukom synshar ba khlaifi
bad ryntih: bad kham bunsien ka tyllep suki suki ka ialam
sah ka leh klet bad duh ei bad khanglad ban pynmyntoi ia
ka jingroi bad manbha ki briew- ki fing ki sem bad ki shnong
ki thaw kiba la shah iuhroit ha ki kam bamsap- bad pynduh
ei ia ki jingmyntoi kiba la wallam da ka umsyep bad trei
shitom jong ki nongiarap ia ki paidbah nongshong shnong
kiba la shah kyndang ha ban da biang ha kita ki riew bamsap
kiba don da ki phew hajar ngut.

U Governor Meghalaya, Ranjit Shekhar haba u shimti
ia ka kam Governor dang shibit ula pynsngew paidbah ba
ngi dei ban faleh thma raimaw raidieng pyrshah ia ki kam
bamsap bampong; katba ka pyrthei jylla jong ngi bad ki
hajar ngut ki la ngat ha ki liewlep bad liewlong bad kiba ki
ksai tyllai jong kane ka jinglong mraw kiba la teh lakam ia ka
jaidbynriew lajan baroh kawei.

Wat u Prime Minister Jawaharlal Nehru kham mynshuwa
ulapynsngew paidbah bad tyngeh tyngeh ba ki skul kim
dei ban shongthait hynrei kin ai thikna ka jinghikai kaba
kynsai ia ka longhok longsot, Longbriew Manbriew,
Tipbriew Tipblei bad kyntiew ia ka jinglong mynsiem ba
kynsai bad ka jingiatiplem ba sngur bad kaba tei ia kiwei.
Dei ban pyndon ki kot pule ba thikna, ka jingkdew bad
jingpynkhlaifi fa ka rukom hikai kaba kham bniah bad thikna

l adon ka jingiakren bad ka jingiapeifl jingmut hapdeng

ha ki phang hikai pabher kum ka Environment Health,
Pollution,Biosphere, Biodiversity bad khamtam ia ka
jinghikai ia ka Hok ka Sot ban ioh shong khet ha ki samla
pule ha ki skul bad skul bah,

U Nehru ula pynphriang ia kane ka jingtyrwa ba ki Chief
Minister State Govt, bad Union Territory baroh ha ka
Phareng kumne-

You will also agree that our education is sometimes
lacking in a moral or a ethical tone, India is a secular state.,
but that does not imply disregard for moral values. We
have a very rich spiritual heritage but the younger genera-
tions are sometimes sufficiently unaware of this. I Would
suggest that an attempt should be made
and ways and means devised to introduce ethical content
imparted to schools and Colleges without any reference to
any particular religion.

Donkam ki jingduwai ba kyrpang, ba thikna bad ba leh
tista bha da ki Balang bad ki riewngeit ban pynlait khamtam
eh ia ka imlang- sahlang bad ki longiing longsem na ki
jingeh bad jingwit kiba la kharoi na ka bamsap, jingbymman,
jingsniew jingsmeh ba har-rukom:
namar lada ma ngi ngim lah pynlait ia ka Imlang- Sahlang
na kine ki bor ba shyrkhei, ka jinglong mynsiem ka long
kaba fap bad kaba reikam tang hapdeng ki khyndiat ngut.

Kajingduwai khot kyrpadiau Traika longhalor kawei-
pa-kawei ka jingsniew, ka jingbymman, ki kam runar bad
pyntriem kiba la phriang stet katta katta ha ka imlang
sahlang bad ka jaidbynriew shi tyllup ba u Blei un ai bor
ban pynlait na kine ki bor ba shyrkhei bad pynkhlaifi ia ka
bor ka jingkylla ba mut kan trei ban pynthymmai pat ia ka
jinglong jingim ba kordor ha ki shnong ki thaw, ki longiing
longsem shi tyllup. Ka jingpynim ba shisha kam dei tang ia
u briew shimet hynrei ka mutka jingim ia ka imlang sahlang
baroh kawei. Kane ka long ka bhah ia ka Balang bad ki
riewngeit baroh ma bad kiwei ki Niam kumjuh ban pynwan
ka jingiatiplem bad ka jinglong jingim kordor ba thymmai
da ka bor ka jingkylla bamut, lehse dei ban don ki jingduwai,
kyrpang bad thikna na ki riewngeit bad ki Balang bad ki
seng niam baroh ban pynlait na ki jingsniew baroh kiba ia
dei thik bad bunsien eh bad ka imlang sahlang ban ai ka
jingim ba thymmai bad kordor 1a ka.

Ka jinglehkhuid bad jingkoit jingkhiah- Ka long ka
jingpynshai paidbah ha baroh ki Nongshong shnong, uwei
pa kawei ba ngi fiiewkor bad sumar kyndong naduh ki
khynnah haduh ki tymmen ban long kiba lehkhuid kiba
sum bad sait thikna falade bad rakhe ia ki Aifl ka Hygiene,na
ka bynta u briew shimet shimet, ne kum ka iing ka sem, ne
ha ki iew ki hat, ki lynti ki syngkien ki shnong ki thaw bad
ter ter.

Ka jingpynkhuid shnong bad pynkhuid ia ki iew ki hat
ki shnong ki thaw kaba leh ka shongshit da ki kynhun
Nongshong shnong tang shisien shisnem kam biang, ka

long tang kum i tyrsim rit ha khmat ka met bah u briew bad
ka jingpynkhuid kaba fai donkam man ka aiom.

Namarkata, ka jinglehkhiud bad ka bor pyntreikam jong
ki aifi pynroi jingkoit jingkhiah jong ka Hygiene bad Public
Health ka dei ban long ka jingpynmlien iaki Nongshong
shnong uwei pa uwei ban lynlait ia la ki iing ki sem, ki
shnong ki thaw, ki surok bad lynti, ki few ki hat ha ka jaboh
jabaifi, ka tngit ka tngar, ka jakhlia jakhlaid.

Kajingkhuid ka jingsuba wat hapdeng ka jingkhapngiah
briew, ka jingsyndan palat ia ki tnum fing, ki lyer ba iwkhong,
ki nur bad nala ba jaboh ki um ba boi khiliang bad bih ki
riew lehsih ba sma iwli ka dei ban kha bad san ha ka jinglong
jingim shimet shimet bad ki kynhun ba bun bah jong ka
jaidbynriew.

Ka jingleh khuid kaba leh tista ka long ka jingiada na ka
pang ka swai ka tlot ka khrew wat ki nemsniew ka long kaba
donkam eh ia ngi ki briew.

Donkam ka jingthung ban pynksan ia ki dieng kiba
kham jrong bad phuh sla itynnad ki sem (House Compound)
ban pynwan khyndiat ka jingkhuid ha ka lyer bad iada na
ka jingshit pyntyrkhong ka sngi.

Kajingleh isynei bad kyrshan ia ki kam kiba pynmyntoi.

Ha ki ri Dohlieh, dohstem bad dohiong kiba iaid sted
sha khmat ka long ka rukom ha kawei pa kawei ka thliew
fing kaba lah bor ban buh kyrpang khyndiat na ka jingdon
jingem ne pisa tyngka ban ai jingiarap kylluid fa kiwei kiRi
kiba shabar jong ka kiba ia kynduh jingeh ha ki jingshlei
um, ka jingshah syllad ha ki eriong ka nemsniew bad kiwei
ki jingjia kiba sniewbok .

Ki briew kiba lah bor ki pyrshang ban ai kylluid ia ki
para mynsiem kiba ngop ha ka kyrduh ka shitom shipa kam
pher wat la ki long kiba bieit bad ki bym sngewnguh. Kata
ka mut ba ki briew kiba la manbha bad roibha da ka umsyep
bad jingtrei shitom jong ki-ki im ym tang na ka bynta ialade
shimet, hynrei kin sam ei fa ki jingkyrkhu na ka jingdon
kyrhai jong ki na ka bynta ki kam isynei bun rukom. Ban-
fanoh syniliang sah kaba pynksan ia ki samla samhoi bad
ha ka buit ka akor bad ka jingnep ka khlich: na ka bynta na
ka jingdon jingem bad ban kyrshan bad pyntrei donbor na
ka bynta ban pynnep bad kyrshan ia ka ioh ka kot, ki kam
pynmih mar mataka khaii pateng, bad kaba kyntiew ia ka
spah nongpateng ka jaidbynriew kaba tei, pynmyntoi bad
pynseisohia ki paidbah bad ka bym shah ialam bakla da lei
lei sha ka jingpynjot ia la ki para briew.

Ngi sam bynta na ka jingdon jingem jong ngi ban
kyrshan radbah ia ka jingnang jingstad ka Tipbriew Tipblei,
ka ioh kakot bad bun kiwei ki kam pynroi bad ki kam
pynmyntoi ia ka Ri na ka jingdap kyrhai jong ngi: namar
ngi im ym tang ialade hynrei kumjuh ban pynim ia ka
jingshakri ba kordor ia u Paidbah kaba long khlem pep ka
jingsngewbha ia u Blei bad u briew.

Phaidien.

Ka shongkha shongman U Khasi katkum ki Lyngngam

u khlieh nongsynshar jong ka Kur ka jait, un wadla
a daw balei mano ba bakla, ban poi biang sha ka
jingiasngewthuh jingmut bad ka jingsuk. Ki kiii rangbah
na baroh arliang Kur kin khot lang ia ki baroh arngut
shitnga, lada dei u shynrang hon kylli katkum ka jingujor
jong ka tnga jong me, hana! ba me la ‘byllaid’ shawei ka die
shishane em? Lada ong “Hooid." kin kylli biang lada kumta
men wan phai biang bad ka ‘Konthaw rim’ ne men leit noh
bad ‘Ka Konthaw thymmai.” Lada u ong ngan wan phai
biang bad ka tnga trai u hap ban pan map hakhmat ka tnga
bad ki kiii Rangbah halor ‘Ka Mosorkha'- Mosorkha ka mut
fatehkular hakhmat ki arliang kur ban nym myllien shuh lano
lano ruh ban ‘byllaid’.

Ladau jubab ngan leit noh bad ka Konthaw Byllaid(ka
mut ka tngakliar) ruh ki ki rangbah bad ka kur kim lah leh
ei ei, tangba hap siew 1a ka bai mynraifi khmat ne daifi kuna
katba shong ka aifi. Lada u mynjur ban wan phai biang bad
la ka tnga trai da ka mon sngewbha te kam don
jingsngewpyrshah ei ei. Hynrei kin shu sneng shu kraw ban
kylla jingmut ban nym leh shuh kum kane ka kam 7a pait
khiewja. La pynkut da ka jingiadih iad khaw bad ka ja ka
jyntah.

Wait Konthaw Korang (Pyllait Sanshyieng) : Ka ia
pyllait san shyieng ka long salonsar. Ka kur ka jait ka shah
ban ia ‘“Wait Korang’ -Konthaw, lada don ki daw kiba biang.
Ladau lok uba shoh palat ia ka lok, ba dang deng shyrniang
(tharai sniew) ba ‘Byllaid’ (buh bun tnga) ba duna
jingkitkhheh ia ka fing ka sem, ba dih buaid, bajaituh ki long
ki daw kiba lah ban pyniakhlad (Divorce).

Ka jingbym ioh khun ruh ka long kawei ka daw kaba
lah ban pyniakhlad, da ka jingiasngewthuh jingmut lang shi
lok ryngkat ka ka jingiahunlang ka Kur ka Jait khlem da
kynnoh sniew iano iano ruh. Ka jingbym iasngewthuh
jingmutruh ka longa kawei pat ka daw ban pyniakhlad. Halor
kitei ki daw, u lok ne ka lok kan leit ujor sha u Marangbah. Ki
Marangbah na baroh ar liang kur ki wan sha iiing ki khot ia
baroh shi lok, ki kylli ki tohkit jai pa jai ka jongno ka lait ka
jongno ka dei.Ynda la ioh 7a ka jingshisha, ki sa bishar, hato
kine ki ar ngut ki la dei ne em ban fashong khlad noh la ka
jong.

Ynda la pyniakhlad ia ka jingdon jingem jong ka fing
ka sem, kin ia sam mar katjuh, ne pyntam shawei ne lah ruh
ban pynduh noh shisyndon shiliang shiliang katkum ki kes
ki kes. Tang shu la dep pyllait san shyieng u ‘sangngot' u
pyrta shnong kaw! ko shnong! ko thaw! to maphi baroh ba
uta bad kata ki laia pyllait san shyieng. Kino kino kiimonia
ki ki lah ban faluh samla ne fashong fasah bad ki.

Niangktap ja-niang (sniang) -Ktap -(Jasong) Ja:- Ki
kmie ki kpa ki leit ai “‘Niangktapja’ iau khun ba la shongkurim.
Ka don ka jingngeit ba, katba ki kmie ki kpa kim pat ai
‘Niangktapja’ ukhun jong ki, un nym khie ka khaii ka pateng,
ka rep ka riang kam seisoh, namarba u sohkhaw blei kaba dei

l ada ‘Byllaid’ u shynrang ne ka kynthei, u kilie kum

hok ka bhah ka bynta jong u ka dang don ha kti jong ki kmie
ki kpa. Ka ‘Niangktapja’ namarkta, ka long kumba leitai hau
khun ia u sohkhaw blei, ryngkat ka kyrkhu ka kyrdoh ba kin
im pahuh pahai u ‘Niangktapja’ ba ki ai ka long ban 7a bam
sngewbha, kum ka dak ban pdiang sngewbha 7a ka jingwan
rung u sohkhaw Blei ha ka fing ka sem. Ia kiba shong sang
bad kiba iaid lait 7a ka mon jong ki kmie ki kpa kam don hok
ban ioh’Niangktapka’.

Niangchor-(Sniang):- U Sniang ba ai da ka kur kynthei
iau Marangbah ne Hynmen rangbah ban ia bam sngewbha
ha ka sngi ‘Phynnah’ (iathoh shongkurim) ne hadien.

NIANGCHOH- (SNIANG)U Sniang ba ai da ka Kur
kynthei 1a U Marangbah ne Hynmen Rangbah ban ia bam
sngewbha ha ka sngi ‘phynnah’(iathoh shongkurim) ne
hadien. U Sniang ba ki ai ym duna ia ka ar bad lai snem ka rta.
Ki shu ai khlem da pynshongdor.Ki Burang (Hynmen, para
kiii jong ka kynthei pat ki tyrwa pisa khyndiat khynsoit ba ki
la lut ksan palat. Ka kur kynthei jong ki kynum jong ki, kim
banse ban pdiang.

Ia u nongkit sniang la siew ha ka dor Rs.25/- ia u
sniang la kit lut baroh shi tylli lait noh ka snor (snier) bad ka
snam. Kiwei pat ki jnit ki jnat kiba la ai lang bad u “Niangchoh’
ki long (1) 5 tylli ki pylleng (2) 5 kyntap (song) u jatoh, (3)
Shikyntap ukhawlieh (4) Shikyntap ukhawiang (5) Shikyntap
u Khawdar (8) Shi rongsong (shisong) ki thom (dohnud) ki
hyllai(khyllai) jong u Sniang. Ynda la poi ha iing labuh fau
Sniang hajan jingkhang bah. La plie 7a ki jnit ki jnat ba ki
wanrah da u Marangbah ne hynmen rangbah (Burang). U
Nongai ‘choh’u shim khyndiat ka doh thom bad hyllai bad
ai sha ki nongpdiang ‘Niangchoh’ ban bam bad u ‘iad
khon(kiad synnei) ba la wanrah lypanafiing. Hadien nangta
ki saia bam ia dih sngewbha ryngkat lang bad ka shnong ka
thaw.

Aitynneng: Lada ka lok ka la khlad noh na kane ka
pyrthei ha shiteng arta, ki Burang( Kiii Rangbah, Hynmen
para) shynrang jong ka kur Kynthei ki ‘Aitynneng lada
donkam. Ki Burang ki pyrkhat sani bha haduh katta katta
shuwa ban ‘Aitynneng’. Lada ukynum jong ki u bitu biang
nadong shadong ki lah ban ‘Aitynneng’ biang da kawei, ka
hynmenne ka para trai, ne ka para ne hynmen kur jong kata
, kaba la khlad noh, da ka jingiasngewthuh jingmut lang shi
fing shi sem. Ka ‘Aitynneng’ ka dei kaba lah ban pdiang da
ka imlang sahlang. Ka ‘Jingaitynneng’ kam dei kaba lah rai
da ka kur ne la pynlong aifi ia ka. Kane kaba shu wan jia
shisien lano, na ki daw bym lah kiar. Ka jingmut jong ka
‘Aitynneng’ ka long ban pynneh hajuh ia ki khun ki kti, ka
spah ka phew, ka jingdon jingem jong ka fing ka sem. Lada
kapara nekahynmen trai kim treh, ki ‘Burang’ kin wad sa
naki hynmen ne ka para Kur, lada ki ruh ki kyntait, ki ‘Burang’
kin pyllait noh ia u, ai baun wad hi katba u sngewbit.

Bailet (bai ksan rngiew) :- Ka ‘Bailet’ kadei kabala
seng la buh da u longshuwa manshuwa. Ka dei kaba la rai
daka Kurka Jait. Ka ‘Bailet’ ka mut ka longrynieng jongu
briew. Yndalaiapkakur jongushynrangkipaniaka ‘Bailet’
bai longrynieng u Kur jong ki, na ka Kur jong ka Kynthei
kumba Rs.25. Kajingdawa jong ki ka long ban ioh biang fa ka
rngiew ka rngoh sh ka long kur long jait ban nym jem daw ia
ka kur ka jait jong ki.

Ka Kurjong ka kynthei kam banse ban ai ‘Bailet fa ka
kurjong u shynrang. Namar ki kheifi ba kane ka kam bakhuid
hakyntang bym bit artat ban leh sang lehma ia ka longrynieng
lawei. laka Baile la ai dau Marangbah jong ka kynthei ha kti
jong ka Kur Kynthei jong u shynrang ba la khlad noh.

Dihkaikur: (Leit kai sha fing kur fing kha) Hadien katto
katne por ba ki la ashong iasah ryngkat ki sa leit kai sha
fingkur iingkha ban pynithuh 1a law jong u lok ne ka lok sha
ki kur ki kha la khot ‘Dihkaikur.” Baroh ki kur kynthei ki khot
bamja ia ki, ki ot uwei u syiar ban peit rwiang bad shi khra ka
“fad um. Shuwa ba kin leit phai ki kur kynthei ki ai sngewbha
faki, daki khawdar (shirai Khaw lich, Khawiang, Khawmainir,
ki syiar, ki Sniang rit, ki pylleng ki doh tyrkhong bad don ruh
kiba ai da u jhur u jhep bad ki symbai jingthung.

Don ka jingngeit ba lada ka pait ha ka por ba ki thep 1a
ki jingai sngewbha, ka pyni ba kan nym bha, lehse ki lah ban
1a pait ia pra khiewja SNGEI MEIHT YRNA:-( Ka mut ka sngi
mih shabar nyngkong eh ryngkat bad u khunlung ba dang
kha). Ki ngeit ba katba um pat ‘thait sohpit” (dkut ne hau
sohpet iawbei) um pat long ban pynmih ia khunlhung shabar.
Ynda la ‘thait sohpit ki sa buh ka ‘sngei meihtyrna.

Haka sngi meihtyrna ka khie dang phyrmmgap shuwa
ban mih ka sngi, ka pynsum pynsleh, ka pynriam pynbeit,
tang shu mih ka sngi ka bah 1a u khunlung, nangta ka sa mih
sha tyrna fing lai sien lai wat, sha kyrpong finglai sien lai wat,
kumkajingpyntip bad ka jingiateh jutang bad U Blei baune
ka, kalah mih shaka pyrthei. Haka ‘sngeimeih tyrna’ hika jer
kyrteng artad da ka kmiekha ryngkat ka suit ka shor, ka duwai
ka phirat, ka kyrkhu ka kyrdoh ba u ne ka, kan im tymmen
shongprah shongshang. Nangta bud sa ka leh kmen leh
sngewbha, ka khawai dawai iba rit baria lada don.

Shongkha shongmanrn to da fiiewkor

Ki Kur ki Kha kum mawkordor;

Shongsang shongma bym bit artat,

Un dait u khla un pom pyrthat,

Riti-Dustur to da ringdur,
Khlem tip tynrai wat ju iatur
Ia la ka jong to bud janai

Ia jong kiwei ynnai ynnai

Sairidur d’U Blei! wat teh kamkai,

la ka to ri haduh dawai.

Ka Paper Presentation halor ka shongkha ka
shongman U Khasi katkum ki Lyngngam ba la pyniaid da ka
HESPO haka 27th September 2001.  (Phaidien.)




